Informe 22/10/2010


Informe situación do lobo como especie cinexética en Galicia.

O lobo en Galicia está clasificado como especie cinexética, contando na actualidade cun Plan de Xestión aprobado. Con anterioridade á aprobación de dito Plan, permitíase a súa caza unicamente como consecuencia dos danos ocasionados á gandaría, de acordo co establecido na orde que anualmente publica a Consellería do Medio Rural, orde na que se establecen os períodos hábiles de caza para cada temporada.

Toda autorización concedida para realizar unha acción de caza que tiña como obxectivo o lobo, estaba precedida da realización dos traballos de comprobación da existencia dos danos na zona, e do correspondente informe realizado por un Axente Forestal. A continuación reflíctese información sobre as autorizacións concedidas para a caza do lobo nestes últimos anos, así como os resultados das mesmas.

Ano 2006.

	Provincia
	Ganchos
	Agardos

	
	Autorizados
	Resultados
	Autorizados
	Resultados

	A Coruña
	0
	0
	0
	0

	Lugo
	11
	3
	0
	0

	Ourense
	0
	0
	0
	0

	Pontevedra
	1
	0
	0
	0


Ano 2007.

	Provincia
	Ganchos
	Agardos

	
	Autorizados
	Resultados
	Autorizados
	Resultados

	A Coruña
	0
	0
	0
	0

	Lugo
	5
	2
	0
	0

	Ourense
	0
	0
	0
	0

	Pontevedra
	2
	0
	0
	0


Ano 2008.

	Provincia
	Ganchos
	Agardos

	
	Autorizados
	Resultados
	Autorizados
	Resultados

	A Coruña
	5
	0
	0
	0

	Lugo
	2
	0
	0
	0

	Ourense
	0
	0
	0
	0

	Pontevedra
	0
	0
	0
	0


Ano 2009.

	Provincia
	Ganchos
	Agardos

	
	Autorizados
	Resultados
	Autorizados
	Resultados

	A Coruña
	2
	0
	3
	0

	Lugo
	5
	1
	0
	0

	Ourense
	0
	0
	0
	0

	Pontevedra
	0
	0
	0
	0


Ano 2010.

	Provincia
	Ganchos
	Agardos

	
	Autorizados
	Resultados
	Autorizados
	Resultados

	A Coruña
	0
	0
	1*
	0

	Lugo
	6
	3
	0
	0

	Ourense
	0
	0
	0
	0

	Pontevedra
	0
	0
	0
	0


*Esta autorización concedeuse a un Tecor para realizar agardos dende o 16 ao 31 de agosto e dende o 10 ao 30 de setembro. Hai constancia da realización de 3 agardos, (21 e 28 de agosto e 10 de setembro) con resultados negativos.
Como se expoñía anteriormente, na actualidade o lobo en Galicia conta cun Plan de xestión, aprobado polo Decreto 297/2008, do 30 de decembro, (DOGA nº 13, do 20 de xaneiro de 2009), no que se realiza un estudio sobre os seus niveis poboacionais, estimando a presenza e distribución dos grupos familiares presentes, (grupos nos que se constatou a existencia de reprodución), o procedemento elixido para a determinación da presenza dun grupo familiar é común nas comunidades de Galicia, Asturias e Castela León. No territorio galego estímase a presenza de 60 grupos familiares seguros e 8 probables, o cal suporía a existencia dun número de exemplares que se situaría entre 420 e 625 lobos. Isto supón que a densidade desta especie no noso territorio se atoparía entre 1,68 a 2,49 individuos por cada cen quilómetros cadrados, con densidades importantes ao longo de toda a dorsal galega, no norte de Pontevedra e no sur de Ourense. Porén, estes datos deben ser tomados con cautela debido á complexidade que supón calcular o tamaño real da poboación de lobos en Galicia e polo feito de que estes datos foron recollidos inmediatamente despois da época de reprodución do lobo, coincidindo polo tanto co período en que a poboación desta especie se atopa no seu nivel máis alto.

Os obxectivos que persegue o Plan de xestión do Lobo en Galicia son:

a) Establecer as medidas e actuacións que permitan manter unha poboación viable de lobos dentro dun marco de coexistencia co mundo rural e compatible coas actividades agropecuarias, que contribúan á conservación da poboación ibérica.

b) Manter unha poboación estable e continua de lobos, similar á actual, independentemente das flutuacións naturais que se poden producir a curto prazo, e desenvolver os mecanismos para o seu seguimento e estudo.

c) Minimizar a conflitividade xerada polos danos que ocasionan os lobos sobre o gando, mediante incentivos económicos e asesoramento técnico axeitado para a aplicación de métodos de prevención de danos.

d) Establecer propostas e fomentar actuacións nas cales se recoñeza o lobo como un recurso económico que pode mellorar as condicións socioeconómicas das poboacións locais, tales como actividades turísticas e a recuperación do patrimonio cultural.

e) Desenvolver programas e actuacións co obxecto de aumentar o coñecemento e a tolerancia dos distintos sectores da sociedade cara ao lobo.

f) Establecer un sistema de participación social en que todos os sectores relacionados directamente coa xestión do lobo asuman a súa corresponsabilidade na xestión e conservación da especie.

A continuación reflíctese graficamente a zonificación realizada no Plan de Xestión do lobo en Galicia.

As actuacións que se contemplan en cada unha das zonas de xestión son as seguintes:

Zona 1:

Zona prioritaria á hora de aplicar e fomentar as medidas de prevención dos danos producidos polo lobo. A Administración pode realizar nesta zona unha planificación para controlar a poboación de lobo, logo dunha avaliación técnica dos danos sobre a gandaría, da adopción de medidas preventivas, do grao de conflitividade social e do estado poboacional do lobo, que deberá ser obxecto de seguimento. Pódense realizar ademais controis puntuais non previstos na planificación por solicitude das persoas afectadas polos ataques do lobo, no caso de danos recorrentes e tendo en conta os criterios establecidos para tal fin.

Zona 2:

Nesta zona as persoas interesadas poden solicitar, no caso de danos recorrentes ao gando, a realización de xeito puntual de controis poboacionais, que deben ser debidamente autorizados logo dunha avaliación técnica dos danos sobre a gandaría, da posibilidade de mitigalos con medidas preventivas, do grao de conflitividade social e do estado poboacional do lobo.

Zona 3:

Nesta zona non se autorizan controis salvo casos excepcionais que teñen que estar especialmente xustificados.

Dende a Dirección Xeral de Conservación da Natureza, como actuacións ligadas á consecución dalgúns dos obxectivos do Plan de Xestión, e á vista da problemática xurdida como consecuencia dos danos que ocasiona o lobo ós gandeiros, puxéronse en marcha:

1. Dende o ano 2003, un programa de axudas económicas para palia-los danos ocasionados polo lobo.
2. Dende o ano 2006, un programa de axudas para a prevención de ataques do lobo ao gando.

